
L-AFFARLJIET 1Z-ZGHAR TAL-HAJJA

[lum Jum il-Missier. Irridu noqoghdu hafna attenti ahna l-irgiel, ghax ghandna drawwa
niehdu l-affarijiet for granted hafna. Jidhrilna li jekk smajna kelma u fhimnieha, fhimna
kollox... u ma nkunu fhimna xejn, lanqgas dik il-kelma kultant! Skuzawni li gqieghed nitkellem
hekk, imma dan gieghed nghidu biex nitheggu (u jien maghkom) li jkollna widnejn, mohh u
qalb miftuhin hafna biex nifhmu dak li jkun ghaddej minn mara. Mhux lakemm!

Dan ifisser li rridu nuru rispett kbir lejn dak li ged isehh maghna u quddiem ghajnejna. Irid
ikollna rispett lejn kull “uff’, ‘ahh’, u ‘ajma’. Rispett kbir lejn “Qed nibza’”, “Ma nafx x’inhu
jigrili”, “Ma nafx minn xiex jien ghaddejja”, “Grali hekk u ma gralix hekk”.

[I-Vangelu tal-lum (Mk 4:26-34) ikellimna fuq l-importanza tal-affarijiet iz-zZghar. Intom
innutaw. Kull wiehed u kull wahda minna ejjew inharsu lejna nfusna. Ahna minn fejn
bdejna? Minn Zerriegha zghira, minn bajda zghira. Dak li ged jigri fikom beda minn Zerriegha
zghira. Il-problema tafu x’inhi? Li ahna tant tbeghedna min-natura, minn dak li hu veru,
semplici, ckejken, li jekk ma naghmlux storbju kull fejn inkunu, jekk ma naghmlux xi haga
kbira, jekk ma nkunux specjali, prattikament ma nafux fejn ahna, inkunu mitlufin.

Ha ngibilkom ezempju sempli¢i mill-hajja ta’ kuljum. Inti kif thobbha l-iktar lil martek u kif
thobbu 1-iktar lil Zewgek? Billi darba kultant tiehdu jew tehodha fl-agwa ristorant u tonfqu
ma nafx kemm fl-ikel u fi nbid tajjeb biex tghidilha “nhobbok”, jew inkella li kuljum, fis-
semplicita tal-kcina u tad-dar tieghek, tipprova tipprovdi xi haga x’jiekol jew x’tiekol? Liema
hi I-ikbar imhabba? Ghiduli intom liema hi 1-ikbar imhabba!

Donna llum geghdin nistordu wahda sew. Liema hi l-akbar imhabba? Jekk jien noqghod
nitkellem ftit kuljum hdejn il-mara jew hdejn ir-ragel tieghi, jew inkella billi nahdem
mill-4.00am sal-3.59pm, imbaghad darba fis-sena naghmlu gimgha jew hmistax vaganza?
Fejn hi 1-imhabba vera jekk mhux fl-affarijiet semplici tal-hajja? Imma llum tbeghedna minn
dan kollu. Tllum kwazi kwazi l-pacenzja telgitilna, harbitilna. Intom tafu bhalissa x’jigifieri
tistenna, x’jigifieri jkollok il-pac¢enzja. Ahna ma nistghux inhaffu u nghagglu kollox. Mur
aghmel il-fast track fuq ibnek jew fuq bintek li ha titwieled!

Allura l-importanza tal-affarijiet zghar fir-relazzjonijiet ta’ bejnietkom! Tinsewx illi ghall-
bniedem l-iktar affarijiet essenzjali huma l-affarijiet iz-zghar, is-semplici, li ahna niehdu for
granted, bhal li tiehu nifs ’il gewwa u ’l barra. Kemm ilna ma nkunu konxji ahna li niehdu
nifs ’il gewwa u ’l barra? Meta kont 1-ahhar konxju? Meta kellek 1-influwenza u ridt tara kif
taghmel ghax ma kontx ged tiehu nifs sewwa. Imma l-bgija, in-nifs nehduh for granted. It-
tahbita tal-qalb, for granted! Li 1-qalb tippumpja d-demm mal-gisem kollu, for granted! Dan
ghaddej il-hin kollu. L-affarijiet iz-zghar imexxuha d-dinja. L-affarijiet iz-zghar izommuha
relazzjoni. L-affarijiet iz-zZghar jaghmluha l-imhabba. Aktar ma tmur ghal affarijiet kbar,
b’xorti hazina, hafna drabi aktar ikun hemm negsin 1-affarijiet iz-zghar.

[I-Vangelu tal-lum jghallimna niskopru s-sbuhija tal-affarijiet iz-zghar. Imma m’hemmx
ghalfejn immorru fuq il-Vangelu. Harsu lejkom infuskom. Kollox jibda minn xi haga zghira.



U dik ix-xi haga zghira kemm hi prezzjuza, kemm hi delikata, kemm hi importanti... tant li
naf li forsi lil uhud minnkom tatkom hafna nkwiet u problemi! I1-Mulej jaf bihom dawn.

Naf li ghadkom tarawh ’il boghod dak iz-zmien meta jkollkom it-tarbija li 1-Mulej ghad
jaghtikom, imma jista’ jkun li ma jkollix ¢ans nerga’ nghid kelma lilkom sa dak iz-zmien. Ha
nghidilkom affarijiet li mhu ha jghidhomlkom hadd, ghax ma jagblux mal-ebda sistema
ekonomika u mad-dinja tax-xoghol. Jiddejqu jghiduhomlkom. Imma jien irridilkom il-gid,
lilkom u lit-trabi taghkom, allura mhux ser nibza’ nghidhom.

Skuzawni ha nitkellem goff! Meta twelldu t-tarbija, tippruvawx tipparkjawha wara l-ewwel
xhur ghand ommu jew ghand ommha. Tghiduli: “Kif ser naghmlu minhabba x-xoghol?”.
Nifhimkom, imma araw kif taghmlu. Fl-ewwel sentejn tal-hajja t-tarbija ghandha bzonn tal-
prezenza kontinwa taghkom. Ma jfissirx li 1-hin kollu kontinwament trid togghod hdejha u
maghha. Imma fl-ewwel sentejn int ma tistax titbieghed wisq u ghal tul ta’ Zmien mit-tarbija
tieghek. Insewhom il-korsijiet barra minn Malta fl-ewwel sentejn. Insew gimghat li ma
tarawx it-tarbija fl-ewwel sentejn. Ghax issir hsara kbira, imbaghad tghid: “Imma x’ghandu t-
tifel tieghi? X’ghandha t-tifla tieghi?”. Imbaghad tibdew bil-problemi, u mhux sentejn ikollok
togghod mat-tarbija! Naf i ged inkun goff, imma dawn huma affarijiet li b’xorti hazina ma
jghidhomlkom hadd.

Jekk tridu tkunu tafu li dak li ged nghid huwa xjentifiku, morru fittxu fuq Attachment Theory,
studju ta’ John Bowlby li ghadu sejjer sal-lum. Aqraw xi haga fuqu. Ghax b’xorti hazina ged
nghixu f’dinja li langas thallina nkunu naturali. Mhuwiex naturali li l-omm titbieghed mit-
tarbija, li missier jitbieghed mit-tarbija fl-ewwel xhur u snin tal-hajja. Id-dinja hekk gabitna.
Tifhmunix hazin. Mhux ged nghidilkom ma tmorrux tahdmu. Min jista’, jirranga b’tali mod li
mhux tipparkja t-tarbija tieghek id-dar ta’ ommok u taraha biss billejl biex tragqadha. Mhux
hekk, ghax imbaghad jibdew hafna problemi. It-tarbija, fl-ewwel sentejn ta’ hajjitha, ghandha
bzonn ta’ punt ta’ riferiment wiehed, uniku. Ghandi nifthem li din trid tkun l-omm jew il-
missier, mhux xi hadd iehor. Imbaghad tiehu ghalik ghax it-tarbija tieghek lil ommok
tghajtilha: “Ma”! U sintendi, ommok kuntenta, ghax ma tafx.

Ghalhekk l-affarijiet iz-zghar: 1i inti toqghod ma’ dik it-tarbija. L-affarijiet fil-mohbi, kif
rabbew lilna u lil ta’ gabilna. Sincerament nghidhulkom dan, ghaliex jista’ jkun tard wisq
imbaghad. L-ewwel sentejn tal-hajja huma importanti!



